
Ynghylch y prosiect 
Nod y prosiect yw datblygu cynnyrch newydd, a fydd yn amgylcheddol sensitif, i reoli clwyf 

tatws hwyr mewn tatws. Seilir y cynnyrch ar saponin wedi’i echdynnu oeiddew cyffredin 

(Hedera helix). Mae cwmni Naturiol, sydd wedi ymrwymo i ddatblygu a chyflenwi cemegion 

perfformio o ffynonellau naturiol, wedi adnabod cemegyn o’r enw ‘alpha hederin’ – aelod o 

deulu cemegol o’r enw Saponinau. Mae gwaith blaenorol yn dangos y gall hwn ddiogelu dail 

tatws rhag clwyf hwyr a chlefydau eraill, gan wella’r cnwd sydd ar gael i’w farchnata. 

Hefyd, mae cwmni Emerald Crop Science Ltd wedi datblygu cynnyrch biosymbylol newydd o’r 

enw OptiYield Diamond (OptD). Mae wedi’i seilio ar ffosffonad ac yn helpu planhigion i dyfu’n 

fwy egnïol. Fe allai godi eu gallu i wrthsefyll plâu a chlefydau yn gyffredinol a chynyddu’r cnwd. 

Mae’r prosiect hefyd yn ystyried a all Hederin, ar ei ben ei hun ac mewn cyfuniad ag OptD, 

wneud cyfraniad at reoli clwyf hwyr ar datws.  

Safleoedd, plotiau a thriniaethau’r treial 
Cynhaliwyd y treialon ar fferm Tyn yr Helyg, sef fferm organig ger Aberystwyth a fferm 

Henfaes, ger Bangor. Oherwydd gwahaniaethau yn y systemau cynhyrchu (organig a 

chonfensiynol), cafodd triniaethau gwahanol eu defnyddio ar y ddau safle: 

Triniaeth Tyn yr Helyg Henfaes 

1 Hederin (1g/l) Hederin 

2 Cuprokylt* OptD 

3 Hederin wedi’i gwanhau â dŵr (0.1g/l) Hederin ac OptD 

4 Dŵr tap (rheolaeth) Rhaglen ffwngleiddiaid 

5  Dim triniaeth (rheolaeth) 

Roedd pob triniaeth yn cael ei dyblygu bedair gwaith, gan roi cyfanswm o 16 o blotiau ar fferm 

Tyn Yr Helyg ac 20 yn Henfaes. Ar bob plot cafwyd cyfanswm o 20 o blanhigion yr un o’r 

amrywogaeth Maris Piper sy’n gwrthsefyll clwyf yn weddol dda. 

 

 

 

 

 

 

 

 

 

 

 

 

 

 

 

 

Plotiau’r treial yn Henfaes 

  



Rhoddwyd y triniaethau drwy ddefnyddio chwistrellydd cefn nes eu bod yn diferu oddi ar y dail 

(5L i bob plot) yn wythnosol ar y dyddiadau canlynol rhwng canol Gorffennaf a diwedd Awst. 

Roedd hyd a lled y clwyf ar y dail yn cael ei asesu ryw wythnos ar ôl pob chwistrelliad gan 

greu amcangyfrif yn ôl pa ganran o’r dail yr oedd clwyf i’w weld yn effeithio arni ar bob plot. Ar 

ôl eu cynaeafu, cafodd y tatws unigol eu pwyso a’u graddio o ran eu maint a chafodd nifer y 

tatws pwdr neu’r tatws â clwyf eu cyfrif. 

Canlyniadau Tyn yr Helyg 

Datblygodd y clwyf yn gyflym. Gellid gweld bod y clwyf yn cael ei reoli i ryw raddau erbyn 

wythnos 3 yn enwedig ar y plotiau copr (56% â clwyf) a hederin cryfder llawn (61% â clwyf) 

o’u cymharu â’r plotiau cymharu (79% â clwyf). Erbyn wythnos 4 yn yr epidemig, roedd y 

rheolaeth dros y clwyf ar ei hamlycaf ar blotiau’r driniaeth copr (63% â clwyf) ond roedd y 

rheolaeth drwy ddefnyddio’r hederin cryfder llawn (81% â clwyf) yn dal yn well na’r driniaeth 

ar y plotiau cymharu â dŵr tap (98% â clwyf) a hederin wedi’i gwanhau â dŵr (hefyd 98% â 

clwyf). 

 

 

Cynnydd clwyf Tyn yr Helyg 

 

 

 

 

 

0

10

20

30

40

50

60

70

80

90

100

25 Gorffenaf 2 Awst 8 Awst 15 Awst

%
 y

 D
a
il
 â

 C
h

lw
y
f

Dŵr tap Hederin wedi'i gwanhau â dŵr Cuprokylt Hederin



 

 

Hederin 

 

Cuprokylt 

 

Hederin wedi’i gwanhau â dŵr 

 

Dŵr Tap / Rheolaeth  

Triniaethau Tyn yr Helyg 

Amhendant oedd y data ar gnwd y safle hwn. Roedd yna wahaniaethau rhwng y plotiau, ond 

mae’n debyg eu bod yn deillio o wahaniaethau ffrwythlondeb, yn hytrach na rheolaeth dros y 

clwyf. Ymdrinnir â’r rhain y flwyddyn nesaf drwy wasgaru’r tail yn fwy cyfartal cyn i’r treial 

ddechrau. 

Roedd ansawdd y tatws yn dda iawn ar y cyfan. Cafwyd rhai gwahaniaethau rhwng y plotiau 

o ran nifer y tatws pwdr/tatws â clwyf a gofnodwyd. Er hynny, rydym yn amau bod rhai o’r 

tatws ‘pwdr’ wedi’u drysu â’r hen datws had, felly mae’n anodd tynnu casgliadau cadarn o’r 

data hwn. 

Canlyniadau Henfaes 
Llwyddodd pob triniaeth i arafu cynnydd y clwyf o’u cymharu â’r plotiau cymharu. Roedd 

hederin yn debyg i’r rhaglen ffwngleiddiaid yn rhan gynnar y tymor ac er bod clwyf i’w weld ar 

bron 100% o’r dail erbyn diwedd y treial, roedd y lefelau clwyf is yn rhan gyntaf y tymor yn 

cynnig amser gwerthfawr pan allai’r cnwd gynyddu o ran ei faint. Llwyddodd OptD i arafu’r 

cynnydd ac i leihau faint o ddail oedd â clwyf arnyn nhw ar ddiwedd y treial i ryw 60% o lefel 

y plotiau cymharu. O’r triniaethau i gyd, y cyfuniad o hederin ac OptD a arweiniodd at y 

cynnydd lleiaf, a’r lefel isaf o ddail â clwyf arnyn nhw ar ddiwedd y treial 



 

Sgoriau clwyf hwyr ar gyfartaledd ar bedwar plot deublyg ar gyfer pob triniaeth 

Fel yn fferm Tyn yr Helyg, aneglur oedd y data ar y cnwd, gan awgrymu mai ffactor heblaw’r 

triniaethau oedd yn gyfrifol am y gwahaniaeth ym maint y cnwd o’r naill blot i’r llall. 

Roedd ansawdd y tatws yn dda iawn ar y safle hwn hefyd, ac roed dy nifer isel iawn o datws 

pwdr a thatws â clwyf ar bob plot yn golygu ei bod yn anodd iawn gweld llawer o arwyddocâd 

yn y data 

Casgliadau 
O ran lleihau nifer yr achosion a lleihau cyflymder lledaeniad y clwyf, amlygodd hederin 

rywfaint o addewid, yn enwedig mewn cyfuniad ag OptD. 

Llawer llai amlwg oedd y manteision o ran maint y cnwd ac ansawdd y tatws. Mae hyn yn 

deillio’n rhannol o wahaniaethau mewn ffrwythlondeb a ffactorau eraill rhwng y plotiau ar yr 

un safle a gwahaniaethau o ran y fethodoleg ar y safleoedd. Ymdrinnir â’r rhain yn ail flwyddyn 

y treial. 

